
Ed. 51.5. Frumvarp til laga [195. mál]
um samningaumleitanir við Eimskipafélag Íslands h/f um strandferðir.

Flm.: Gísli Jónsson.

1. gr.
Ríkisstjórnin skal leita eftir samningum við Eimskipafélag Íslands h/f um, að

félagið taki að sér allar strandferðir umhverfis landið, þar með taldar allar flóa-
bátaferðir, sem nú njóta styrks úr ríkissjóði, og haldi þeim uppi á sinn kostnað,
með þeim styrk úr ríkissjóði, er samið kann að verða um, enda taki Eimskipafé-
lagið við öllum þeim strandferðaskipum, sem ríkissjóður er nú eigandi að. Skulu
samningaumleitanir þessar hafnar svo fljótt sem verða má og samningum komið á,
ef unnt er, eigi síðar en á síðara missiri ársins 1953.

2. gr.
Takist samningar þeir, sem um er rætt í 1. gr., er ríkisstjórninni heimilt að

afhenda og afsala Eimskipafélagi Íslands h/f öll þau strandferðaskip, sem nú eru



i eigu ríkissjóðs, þar með talið olíuflutningaskipið "Þyrill", svo og allar aðrar eignir
hans á sjó og landi, sem Skipaútgerð ríkisins hefur yfir að ráða, þar með taldar
allar kröfur og réttindi Skípaútgerðarinnar, enn fremur alla hlutaeign, er rikis-
sjóður kann að eiga i flóabátafélögum þeim, er nú njóta styrks úr ríkissjóði, allt
án annars endurgjalds en þess, að félagið skuldbindi sig til að halda uppi strand-
ferðunum á sinn kostnað i næstu 25 ár. Skal styrkur samkvæmt 1. gr. ákveðinn með
tilliti til þess, að eignir eru afhentar félaginu samkvæmt fyrirmælum þessarar
greinar. Þegar eignayfirfærsla hefur farið fram samkvæmt þessari grein, skal
Skipaútgerðin lögð niður.

3. gr.
Lög þessi öðlast þegar gildi.

Greinargerð.
t nærri hálfan fjórða tug ára hefur ríkissjóður haldið uppi á sinn kostnað

strandferðum umhverfis ísland, fyrst með eimskip inu "Sterling", síðan með eim-
skipinu "Esju", þar næst með eimskipinu "Súðinni" og nú hin síðari árin með
fjórum nýjum vel útbúnum dieselmótorskipum, sem annast bæði farþega- og vöru-
flutninga umhverfis landið, auk þess sem ríkissjóður hefur jafnan haft alls konar
mismunandi og æði ótryggar fleytur í strandferðunum, sem á engan hátt hafa upp-
fyllt þær kröfur, sem gerðar eru til strandsíglinga.

Framan af var Eimskipafélagi íslands h/f falin útgerðarstjórn á strandferða-
skipunum, eða allt til ársins 1929, að stofnsett var Skipaútgerð ríkisins, sem annazt
hefur útgerðarstjórnina alla Uð síðan.

A þvi leikur enginn vafi, að það var almenn ósk íslendinga, að Eimskipafélagið
annaðist allar siglingar með ströndum fram og landa á milli, að því er snerti flutn-
inga á farþegum og vörum fyrir ísland, enda langeðlilegast. að þetta væri allt i
höndum aðila, sem tekið hafði að sér að annast slíkar samgöngur og öll þjóðin
stóð að því að koma á fót. Var það beinlínis vegna fjárskorts fyrstu árin og vegna
þess, að félagið missti annað af hinum nýju skipum sínum á fyrsta starfsári, að
ríkissjóður varð að hlaupa undir bagga og kaupa skip til strandferðanna. Það var
ekki heldur óeðlilegt að nota vátryggingar fé þess skips, eftir að það strandaði, til
þess að kaupa fyrir það nýtt skip í ferðirnar, þótt hins vegar þá hefði átt að taka
upp þá samninga við Eimskipafélagið, að það annaðist ferðirnar á sinn kostnað,
gegn hæfilegu framlagi frá ríkissjóði. Þetta fór þó því miður annan veg, eins og
kunnugt er.

Fyrsta áratuginn, sem Skipaútgerð ríkisins starfaði, urðu slík mistök á rekstr-
inum, að sýnilegt var, að ríkissjóður átti ekki að hafa slíkan rekstur með höndum.
Einkum kom þetta þó fram í vali skipa til strandferðanna, eins og kunnugt er, þegar
gamalt og úrelt skip, sem aðrar þjóðir gátu ekki lengur notað, var keypt til þess að
annast hér ferðir, sem höfuðskilyrði var, að valin væru i ný, hentug og sparneytin
skip, enda fór svo að lokum, að ekki þótti lengur stætt á því að hjóða landsmönnum
slíkan farkost til flutninga nema í neyð, og var því horfið að því að kaupa nýtt og
hentugt skip í strandferðirnar. Kom skip þetta til landsins rétt í byrjun síðasta
ófriðar. Allan þennan Uma var mönnum það ljóst, að nauðsynlegt væri, að strand-
siglingarnar væru á einni hendi, ef vel átti að sjá fyrir þörfum fólksins, og helzt
á hendi þess sama aðila sem flutti að og frá landinu meginhluta farþega og farma.
Af þessum ástæðum gerði Skipaútgerðin ítrekaðar tilraunir til þess að fá einkaað-
stöðu til flutninga á ströndinni, þótt það tækist aldrei.

Eftir að ófriðurinn skall á, færðust samgöngurnar í það horf, að Eimskipafé-
lagið notaði meira og meira skipakost sinn til flutninga á milli landa, en lét Skipa-
útgerðinni eftir meira og meira flutninga á ströndinni, þótt það hins vegar sleppti
aldrei að fullu hendinni af þeim flutningum. Kom þá fljótt í ljós, að með þeim
skipakosti, sem Skipaútgerðin hafði yfir að ráða, var engan veginn unnt að halda



uppi ferðunum, svo að viðunandi væru, og þá ekki heldur að láta þær bera sig
fjárhagslega, einkum ekki þann farkostinn, sem orðinn var ellihrumur og uppfyllti
á engan hátt kröfur nútímans. því var það, að Alþingi skipaði milliþinganefnd
árið 1943 til þess að athuga fyrirkomulag strandferðanna og gera tillögur um nýja
skipun strandsiglinga, einkum fyrirkomulag flóabáta og hvernig bezt megi sam-
ræma ferðir þeirra við siglingar strandferða og millllandaskipa.

Nefndin lagði mikla vinnu í að athuga þessi mál öll og skilaði ýtarlegum álit-
um í júní 1945 ásamt tillögum, er síðar var allt sent Alþingi og birt sem þskj. 94
1945. Voru nefndaráIitin þrjú: eitt frá formanni nefndarinnar, Pálma Loftssyni
framkvæmdastjóra Skipaútgerðarinnar, eitt frá Jóni A. Péturssyni og Arnfinni Jóns-
syni og eitt frá Gísla Jónssyni, en allir þessir aðilar áttu sæti í nefndinni. Í nál. P. L.
er því mjög haldið fram, að rekstrarhalli ríkissjóðs af strandferðum stafi af því,
að hvorki strandferðir né millilandaferðir séu skipulagðar sem skyldi, enda erfitt
að framkvæma slíka skipulagningu, á meðan öðrum aðilum er heimilt að sigla með
flutninga á betri hafnir landsins, en hins vegar skipakostur ríkisins í strandferð um
óhentugur. Er þetta í samræmi við þær skoðanir, sem hann hélt fram í nefndinni.
Hann lagði því til, að komið yrði upp nokkrum innflutningshöfnum umhverfis
landið, og skyldi síðan flytja vörur til þeirra og frá þeim, ýmist til útlanda eða á
hinar smærri hafnir innanlands. Þótt hann jafnframt legði ekki til í nál., að banna
skyldi öðrum aðilum en Skipaútgerðinni strandsiglingar. þá hélt hann því mjög
fast fram í nefndinni og taldi, að að því bæri að vinna, þegar útgerðin hefði öðlazt
nægilegan skipakost til þess að annast ein alla flutningana. Hér kom fram skoðun
manns, sem árum saman hafði starfað að þessum málum og stjórnað þeim. Mun
hún enn ríkjandi hjá Skipaútgerðinni, enda jafnan talin meginorsök rekstrarhalla
útgerðarinnar, að henni hefur ekki verið gefið sérleyfi til strandferða. En eigi að
koma slíku sérleyfi á og þannig útiloka rekstrartap án þess að leggja nýja byrði á
neytendur, þá verður það margfalt auðveldara með því að afhenda ferðirnar fjár-
sterku félagi, sem þegar er vel búið skipakosti, en að láta ríkissjóðinn annast ferð-
irnir í samkeppni við þann aðila, sem þá yrði að útiloka frá strandsiglingum til
stórt jóns fyrir allan landslýð. Þeir Jón A. Pétursson og Arnfinnur Jónsson töldu
það vera meginatriði fyrir rekstri strandferðanna i framtíðinni, að þær yrðu allar
á einni hendi, og ég tók það þá skýrt fram, að ég áliti það höfuðnauðsyn að taka
upp þá þegar samvinnu við Eimskipafélagið um skipulagningu strandsiglinga og
millilandasiglinga. Um þetta atriði var enginn ágreiningur, heldur um hitt, að ég
vildi þá, að allar strandsiglingar yrðu afhentar Eimskipafélaginu, eins og ég einnig
tel heppilegast enn, en á þetta vildu aðrir nefndarmenn ekki fallast.

Það er ávallt að koma betur og betur í ljós, að nauðsynlegt er að koma þessum
málum undir eina stjórn og einn aðila, eins og það er líka ljóst, að það er enginn
aðili til í landinu, sem hefur jafnmikla möguleika til þess að leysa þetta af hendi,
svo að vel fari, eins og Eimskipafélagið. Má t. d. benda á, að um langt árabil hefur
Skipaútgerðina skort vörugeymsluhús hér í Reykjavík, sem kosta mundi margar
milljónir króna að reisa, auk margvíslegra annarra fjárfestingarþarfa. Allt þetta
má spara, ef frv. þetta verður að lögum.

Þá þykir mér rétt að benda á, að árið 1945 heimilaði Alþingi ríkisstjórninni að
láta smíða þrjú ný strandsiglingaskip. Hafði forstjóri skipaútgerðarinnar áður gert
yfirlit yfir rekstur þeirra og sýnt þar fram á, að bæði stærri skipin, "Esja" og
"Hekla", gætu baft nægar tekjur á móti útgjöldum, en 300 smál. bátunum var áætl-
aður um 200þús. kr. styrkur hvorum um sig. A þessum gæsilega útreikningi byggði
Alþingi heimild sína til byggingar skipanna. Skip þessi voru ekki komin öll til lands-
ins fyrr en á miðju ári 1948. Það ár er rekstrarhalli á strandferðunum um 4.5 millj.
kr., en við það má þó ekki miða, þar sem skipin voru ekki öll komin til starfa í árs-
byrjun. Hins vegar mátti ætla, að rekstur skipanna 1949nálgaðist nokkuð það, sem
gert hafði verið ráð fyrir, en það ár er hallinn um 4 millj. kr., eða um 3.2 millj. kr.
meiri en gert var ráð fyrir í áætlun forstjórans 1947. Stafar þetta langsamlega mest



af því, að skipin höfðu ekki nægilegan flutning, enda hefur "Hekla" jafnan verið
tekin til millilanda siglinga skemmri eða lengri tíma á hverju ári síðan. Ber allt að
sama brunni, að heppilegra verði að siglingarnar verði allar færðar á eina hendi,
eins og raunverulega hefur ávallt verið talið af öllum fyrrnefndum nefndarmönn-
um, sem athuguðu þessi mál.

Að síðustu skal bent á, að auk strandsiglinganna annaðist ríkissjóður um all-
langt tímabil sérleyfisferðir á milli Reykjavíkur og Hafnarfjarðar og Reykjavíkur
og Akureyrar, með þeim árangri, að milljónum var varið í hallarekstur, unz ferð-
irnar voru afhentar öðrum aðilum. Síðan það var gert, hafa orðið mjög miklar um-
bætur á ferðunum, og mundi nú enginn vilja, að ríkissjóður tæki þær upp á ný.
Samtímis var létt milljónabyrði af ríkissjóði. Það er fullvíst, að sama mundi ger-
ast, ef Skipaútgerðin yrði lögð niður og ferðirnar afhentar Eimskipafélaginu. Fólkið
fengi betri þjónustu, fleiri og meiri umbætur, og ríkissjóður sparaði árlega stórar
fjárfúlgur, og það veitir sannarlega ekki af, að að því verði horfið að spara i rekstri
ríkisins, hvar sem unnt er, og einkum þar, sem sparnaðurinn hefði það jafnframt
í för með sér, að þjónustan yrði mun betri.


